Cofnodion Cyngor Eglwysi Rhyddion Cymru

Cynhaliwyd cyfarfod o’r Cyngor ar 18 Tachwedd 2025 yng Ngholeg y Bedyddwyr, Caerdydd.

Yn bresennol: Rheinallt Thomas (Cyn Lywydd); Dyfrig Rees (Llywydd); Martin Spain, (Trysorydd); Eirian Wyn; Cynan Llwyd; David Salsbury; Anthony Batterton; Helen Jones (Ysgrifennydd); Steffan Wiliam (Cyfieithydd).

Dros Zoom; Judith Morris; Hedd Wyn Morgan, Dr Eryl Wynn Davies

Ymddiheuriadau: Simon Walkling, (Cyn-lywydd); Nan Wyn Powell-Davies; Kathryn Stowers, Aled Davies; Jonathan Roberts; Iestyn Davies; Ian Morris; Anna Jane Evans

1. Croeso: Croesawodd y Cyn-lywydd, Rheinallt Thomas bawb i’r cyfarfod. Cyflwynwyd dau aelod, i’w cyfarfodydd cyntaf. Mynegwyd siom mai nifer fach o aelodau oedd yn bresennol yn y Coleg ac ond tri oedd wedi ymuno dros Zoom. Dywedodd y Cyn-lywydd dylai aelodau’r Cyngor warchod dyddiadau cyfarfodydd CERHC yn eu dyddiaduron gan fod chwech mis o rybudd yn cael ei roi ymlaen llaw. Darllenodd yr Ysgrifennydd yr ymddiheuriadau a dderbyniwyd. 
2. Defosiwn: Dechreuodd y cyfarfod drwy weddi dan ofal y Cyn-lywydd, Rheinallt.
3a Llywyddiaeth. Derbyniwyd y cynnig oedd gerbron, sef i’r Parchedig Dyfrig Rees ei osod fel Llywydd CERHC tan Mai 2029. Byddai hyn yn ffurfioli trefn y llywyddiaeth. 
3b Pleidleisiwyd yn unfrydol. Gwerthfawrogwyd parodrwydd Dyfrig i esgyn i’r Llywyddiaeth.
4. Gwasanaeth gosod Llywydd. Cynhaliwyd Gwasanaeth fer i osod Dyfrig yn ffurfiol yn Llywydd ac arwisgwyd ef gyda gwisg, sgarff a medal. Offrymwyd gweddi a darlleniad gan Parchedig Martin Spain (Trysorydd)
Ymatebodd Dyfrig drwy ddiolch i Rheinallt am ei eiriau caredig. Dwedodd mai prin iawn ydy’r pobl yn yr oes hon sy’n fodlon gwirfoddoli a derbyn cyfrifoldeb ffurfiol fel hyn a’i bod yn broblem ein hoes. Dyfynnodd Lywydd Undeb Annibynwyr Cymraeg, Parchedig Owain Llyr Evans, yng nghyfarfod dathlu 60 mlynedd o weinidogaeth Parchedig Gareth Morgan Jones yn ddiweddar “90%  llwyddiant yw bod yn bresennol! / 90% of success is turning up!” Mae pobl yn rhoi fyny mor gyflym – p’ un ai i wasanaeth ar y Sul neu Bwyllgor. Mae pobl sy’n presenoli i wasanaeth yn ein heglwysi yn ddisgwylgar o’r Ysbryd Glân. Cyfeiriodd at lyfr “The Theology of Failure” sy’n nodi ei bod hi mor bwysig i barchu ein gilydd a chlywed neges tystiolaeth Duw. Mae Ei ras ar waith yn ein heglwysi.

Yna, cadeiriodd y Llywydd Dyfrig y cyfarfod weddill y bore.
5a. Cofnodion cyfarfod 13 Mai 2025. Diolchwyd am y cofnodion. Derbyniwyd eu bod yn gywir. Cynigiwyd eu derbyn gan Rheinallt a’r Parchedig Eirian Wyn yn eilio.

5b  Materion yn codi o’r Cofnodion: Sylwyd ar y pwyntiau gweithredu. 
1. Diolchwyd i’r Cyn-lywydd Simon Walkling am anfon y Cyfansoddiad at y Comisiwn elusennau
2. Gosod Cofnodion ar y Wefan: Gwnaed sylw gan Cynan Llwyd, Cytûn eu bod yn adnewyddu’r wefan, sy’n broses araf gan bod cyfyngiadau ar staffio. Golyga hyn ymatal rhag gosod y Cofnodion ar y wefan tan i’r gwaith gael ei wneud. Bydd y cofnodion a dogfennau arall yn ymwneud gyda CERHC yn cael eu gosod wedyn. 
3. Mae Aled Davies wedi derbyn copi o hanes CERHC i roi ar wefan cristnogaeth.cymru                                     4.Holwyd a oedd Ysgrifenyddion yr enwadau arall wedi gosod y papur ar Weinidogaeth Bro ar eu gwefannau. Gofynnwyd i’r Ysgrifennydd i ail anfon y ddogfen derfynol allan. Dywedodd Martin bod y rhwydwaith Rhyng-ffydd wedi gweld hyn yn gymorth. Mae’r Eglwys yng Nghymru hefyd wedi dangos diddordeb yn y ddogfen hon.
 5. Swyddog Addysg - Mynegwyd siom nad oedd unrhyw benodiad gan y Presbyteriaid wedi ei wneud am Swyddog Addysg i’r Cyngor a’r sedd yn wag ers dwy flynedd. Mae sedd y Swyddog Addysg hefyd ar Gyngor Grwp Eglwysi Rhyddion Lloegr (FCG) yn Llundain. Ymddiheurodd Hedd Wyn Morgan a oedd yn cynrychioli Eglwys Bresbyteraidd Cymru yn y cyfarfod am ddiffyg ymateb cadarnhaol ac y byddai yn anfon gair ar ei union at Ysgrifennydd EBC a cheisio ateb cyn diwedd y cyfarfod. 
	Pwynt gweithredu: Yr Ysgrifennydd i anfon y fersiwn terfynol a basiwyd yng nghyfarfod mis Mai o’r ddogfen “Gweinidogaeth Bro” unwaith eto at Ysgrifenyddion yr enwadau a gofyn iddynt ei osod ar eu gwefannau enwadol. Anfonwyd 11.12.25



6. Adroddiad y Llywydd
i. Gyda chyfarwyddiadau Simon, daeth e-bost Llywydd at ddefnydd Dyfrig yn uniongyrchol. 
ii. Roedd am longyfarch Cynnal am eu ail-lansiad diweddar ac agor swyddfa newydd yng nghapel y Crwys, Caerdydd. Mae pobl yn cymysgu swyddogaeth Ystafell Fyw a Cynnal. Rhoddodd Henaduriaeth Morgannwg Llundain arian yn ddiweddar i ddatblygu ystafelloedd yn y Crwys at ddiben yr elusen. Sefydliad seciwlar bellach ydy Ystafell Fyw tra bod Cynnal yn Gristnogol ei anian. Mae’r enwadau yn cynnal Cynnal a chafwyd nawdd hefyd gan Elusen Vronhaul (Llandinam). Mae cylch Caerdydd wedi ysgwyddo’r baich o ariannu newidiadau yn Crwys. Mae’r Ystafell Fyw/ Living room yn cael ei ariannu gan amrywiaeth o ffynonellau. Dymunodd yn dda i’r gwaith pwysig hwn.
iii. Gorseddu Archesgob Cymru, Y Gwir Barchedig Cherry Vann. Cafodd y Llywydd wahoddiad i’r gwasanaeth. Mynegodd mai braint oedd bod yn bresennol. Dywedodd Dyfrig bod Cynan yn wych yn ei gyfweliad gyda John Roberts, ar Bwrw Golwg trannoeth ac wedi rhoi ei argraffiadau o safbwynt Cytûn.
iv. Cafodd y Llywydd wahoddiad i gynhadledd Diwylliannol Porvoo ddiwedd Hydref a oedd yn cael ei ei chynnal ar ran yr Eglwys yng Nghymru yng Nghaerdydd, yng Nghanolfan Cornerstone. Bu mewn gwasanaeth “Gosber / Hwyrol weddi” yn y Gadeirlan Pabyddol yn Heol Charles fel rhan o ddigwyddiadau’r diwrnod. Roedd cyn Archesgob Caergaint, Parchedig Ddr Rowan Williams wedi annerch yn y cyfarfod yn ystod y dydd. 
v. Diolch i Helen am gynrychioli’r Eglwysi Rhyddion a darllen yng ngwasanaeth Cofio Cenedlaethol yng Ngerddi Gorsedd ar Sul y Cofio, 9fed Tachwedd.
vi. Daeth cais byr rybudd gan y llywodraeth i enwebu dau i fynd i dderbyniad yn Stryd Downing ond bu rhaid ateb cyn y cyfarfod. Felly ni enwebwyd unrhyw un.
vii. Aeth Dyfrig i Gyfarfod Rhyng-ffydd gyda Jane Hutt ddiwedd mis Medi.  
viii. Heno, 18 Tachwedd, bydd yn mynd i gyfarfod a drefnwyd gan “Evengelical Alliance” yn yr Eglwys Norwyeg ym Mae Caerdydd. Bydd Cynan yn siarad. Arolwg ydyw o “Gymunedau Ffydd a’u gwerth yng Nghymru” - i’r economi ac yn gymdeithasol gan nodi anhawster gyda diffyg Banciau, Swyddfa Bost a hyd yn oed Tafarndai yn cau ac felly dim ond eglwysi sy’n gwneud cyfraniad yn y gymuned. Dymunwyd yn dda i Cynan.   
ix. Holwyd a fyddai’r ddarpariaeth a fu o Ddatganiad Cydenwadol rhwng yr Eglwys Rufeinig, yr Eglwys yng Nghymru a’r CERHC adeg y Nadolig. Mae hwn yn ddatganiad sy’n dangos y cydweithio sydd rhwng yr enwadau. Cytunodd Cynan i ddilyn i fyny’r awgrym. Cydnabyddwyd bu Simon yn gweithio ar hyn yn ystod ei gyfnod fel Llywydd a mynegwyd byddai’n dda i gadw’r drefn hon ymlaen.

7. Adroddiad Cytûn                Cynan Llwyd            Cylchredwyd adroddiad ymlaen llaw
i. Atgoffodd Cynan mai dim ond tri aelod o staff sy’n y swyddfa a dim ond 18 mis oedd ers iddo ddechrau ar ei swydd. Mae hi wedi bod yn gyfnod o wrando ac ymweld a holi ble mae Duw am ein harwain. Mae’r Mudiad yn ecwmenaidd ac mae gweledigaeth Cynan dros y dair mlynedd nesaf yn ei adroddiad.  Nododd y tri blaenoriaeth pennaf ar gyfer Ecwmeniaeth yng Nghymru heddiw
 a) Ecwmeniaeth ymhlith Arweinwyr Cenedlaethol b) Ecwmeniaeth ym mywyd cyhoeddus Cymru
 c) Ecwmeniaeth ar lawr gwlad.
ii. Swyddog polisi                       Iestyn Davies             Cylchredwyd adroddiad ymlaen llaw
Esboniwyd yn yr adroddiad bod Cytûn yn lansio recriwtio ar gyfer Grŵp Cynghori polisi newydd. Mae gwahoddiad i fod yn rhan o’r aelodaeth. Diolchwyd i Cynan am ei arweiniad.

Trafodwyd yn fer bod darlun Ecwmeniaeth yn Nghymru wedi newid ac mae cymunedau yn wahanol. Mynegwyd bod problem ar lawr gwlad. Mae Esgobaethau wedi newid strwythur eu plwyfi i ardaloedd gweinidogaethol. Mae natur grwpiau Cytûn yn bodoli ond nid yw pobl yn ymwybodol amdano yn eu cymunedau. Mae Grwpiau Cymorth Cristnogol wedi datblygu ar draul Cytûn ers Cofid. Mynegodd Martin bod ein llais yn mynd ar goll ac fe awgrymwyd y byddai’n werth cael swyddog Cymorth Cristnogol i ddod i siarad â ni i ddangos sut mae partneriaeth fel hyn yn gweithio.
Eglurwyd ymhellach bod Grŵp Eglwysi Rhyddion Lloegr yn cynnwys Eglwysi / Addoldai Cymraeg eu hiaith yn Lloegr. Mae Paul Rochester yn cael ei wahodd i gyfarfodydd ein Cyngor ond bod cyfathrebu yn anodd ar hyn o bryd oherwydd diffyg Swyddog Addysg. Does dim cyswllt cyson ar hyn o bryd. Olrheiniwyd hanes CTBI yn y gorffennol ac wedi torri cyswllt rhyddhawyd arian i’r CERHC – arian a aeth i Cytûn. Bellach mae’r £20,000 wedi ei wario ond mae Cytûn yn dal i gefnogi’r Cyngor gyda phresenoldeb yn ein cyfarfodydd. Atgoffwyd y cyfarfod mai grŵp Eglwysi Rhyddion Lloegr a Chymru ydy teitl swyddogol y Cyngor ac mae hyn yn esbonio ein cyswllt i gadw’r hen deitl.

8. Hyfforddiant:         Dr Eryl Wynn Davies          cylchredwyd adroddiad cyn y cyfarfod.
Croesawyd Dr Eryl Wynn Davies i’w gyfarfod cyntaf fel aelod o’r pwyllgor ac i adrodd am hyfforddiant. Mynegodd ei fod yn falch iawn i dderbyn y gwahoddiad. Dywedodd bod dau bwyllgor yn bodoli bellach un yn  Is- Bwyllgor hyfforddiant Cyd-enwadol a’r llall yn Adran ymgeiswyr a hyfforddiant EBC. Mae’r cyntaf  yn darparu addysg Cymraeg a Saesneg allan o Goleg Bedyddwyr Caerdydd. Roedd y myfyrwyr yn gwerthfawrogi addysg a’r ddarpariaeth bugeiliol yno. Gyda’r ail, y ddarpariaeth ydy’r hyn a cynigir gan Goleg y Bala at ymgeiswyr Gweinidogaeth y Presbyteriaid. Mae grantiau ar gael i hyrwyddo hyfforddiant ond mae angen ei ailstrwythuro. Bydd adroddiad manylach yn y dyfodol.
Diolchodd y Llywydd am yr Adroddiad calonogol. Roedd hi’n dda bod cydweithredu enwadol yn cymryd lle. Holwyd faint o fyfyrwyr oedd yn dilyn cyrsiau gweinidogaethol ac fe ymatebodd yr enwadau. Ar hyn o bryd, mae pump Cymraeg a phump di-Gymraeg gyda’r Presbyteriaid; gyda’r Annibynwyr, mae dau a’r Bedyddwyr mae dau yn dilyn Cwrs yn yr ail flwyddyn a dau yn eu trydydd blwyddyn. Esboniwyd bod gwahanol raglenni i ddilyn yn lle hyfforddiant traddodiadol. Mae Coleg y Bedyddwyr yn cynnig Hyfforddiant Pathways +. Mae dewis gyda’r myfyrwyr i astudio yn rhan amser neu yn llawn amser. 
Dywedodd yr EUDD bod ganddyn nhw Gyrsiau Llwybrau i Weinidogaethu ac roedd tri chanolfan i ddilyn yr Hyfforddiant yma – Glasgow, Manceinion a Chaergrawnt. Mae adolygiad yn cymryd lle a bydd un o’r canolfannau siŵr o gau. Nid Colegau penodol gan y EUDD ydyn nhw ac mae’r cwrs yn un pedair mlynedd o hyd. Does dim ymgeiswyr o Gymru yno ar hyn o bryd. Mae hefyd hyfforddiant  i Weinidogaeth Leyg yno. 
Dywedodd y Ffederasiwn Annibynnol mai yn Nottingham oedd canolfan eu hyfforddiant nhw a’r cwrs yn un pedair mlynedd gyda saith modiwl i’w gwblhau. Cant eu harchredu o Goleg St Ioan, Efrog a theitl yr Hyfforddiant ydy “Diwinyddiaeth Ymarferol y Sefydliad Cynulleidfaol / Congregational Institute of Practical Theology.” Derbyniwyd bod yr enwadau i gyda yn chwilio am ffyrdd amgen i hyfforddi. Diolchwyd i Eryl am ei waith a’i adborth.

9. Adroddiadau: a) Addysg: Aros am enw oddi wrth EBC. 

b ) Trysorydd: Dywedodd y Trysorydd bod y sefyllfa ariannol yn iach iawn. Holodd a oedd prosiect angen ei ariannu. Holodd a oedd angen arian ar Cytûn i sefydlu gwefan newydd.
Soniodd bod banciau yn newid eu ffyrdd o weithredu  a bod angen chwilio am un cynaliadwy.  Awgrymodd byddai Banc Santander yn opsiwn ac hefyd Banc Unity Trust. Bydd angen cael mandad newydd ac mae’n awyddus i gael ail lofnod er mwyn tawelwch meddwl pe bai argyfwng yn codi. Cafodd y Trysorydd ganiatâd i wneud ymholiadau pellach a newid pan fydd yn hapus gyda’r telerau.   

c) Yr Enwadau 

i.  Undeb Bedyddwyr Cymru                            Judith Morris
i. Bu cyfarfod Blynyddol  yr Undeb yn Llundain am y tro cyntaf ym Mehefin a’r Adran Saesneg yng Nghaerfyrddin.
ii. Mae’r Undeb yn mynd trwy broses o gael Sefydliad Elusennol Corfforedig
(Charitable Incorporated Organisation) Rhanbarthol a’u pwrpas ydy hyrwyddo cenhadaeth a gweinidogaeth.
iii. Cartref Glyn Nest – wedi dathlu 55 oed. Mae gwaith arbennig yn cael ei wneud yno a mawr ydy’r diolch i Irfon a Mair Roberts. 
iv. Mae cynllun ar waith i Hyfforddi gweinidogion Cenhadol.
v. Mae Pwyllgor Gweinidogion yn cyfarfod dros Zoom a’r nesaf yn Chwefror. 
vi. Bydd Judith yn ymddeol ar 31 Mawrth 2026.
Mynegodd Eirian ei ddiolch i Judith am ei gwasanaeth clodwiw. Diolchodd am ei chefnogaeth i Eglwysi a Gweinidogion yr enwad. Gweddïwn bydd Ysgrifennydd Cyffredinol newydd yn cael ei gadarnhau erbyn diwedd Mawrth. 
vii Diolchodd Dyfrig hefyd am y cydweithio hapus fu rhyngddynt dros y saith mlynedd diwethaf.

2. Ffederasiwn Cynulleidfaol yng Nghymru       Anthony Batterton
i. Mae Ysgrifennydd newydd wedi ei benodi.
ii. Cyfarfodydd: Bu dau gynulliad wyneb yn wyneb yn Rhiwderyn a dau dros Zoom.
iii. Mae’r Ffederasiwn yn chwilio am ffyrdd i atgyfnerthu yr enwad yng Nghymru. Mae grwpiau trafod wedi sefydlu i edrych ar eu gwaith cenhadol.

3. Eglwys Unedig Ddiwygiedig                                David Salesbury
i. Cafodd yr enwad gyfarfodydd i Adolygu Bywyd Eglwys yn Milton Keynes. Pasiwyd 50 o benderfyniadau. 
ii. Y prif bwrpas ydy edrych ar gyllid yr enwad ac i ryddhau £3 miliwn dros y 5 mlynedd nesaf.
iii. Mae’r eglwys am gynnig adnodd cyfunol i dalu am Weinidogaeth Lleyg mewn eglwysi lleol. Mae angen Cymunedau newydd i addoli a Chenhadu yng Nghymru a gall yr adnoddau gael eu rhannu.
iv. Cafodd David ei orseddu fel Canon Ecwmenaidd yng Nghadeirlan Casnewydd ganol Tachwedd ynghyd â Kathryn Stowers o Fyddin yr Iachawdwriaeth. Mae hyn yn dangos bod yr Eglwys yng Nghymru am ymestyn allan i’r Eglwysi Rhyddion. 
v. Mae hefyd Partneriaeth Ecwmenaidd yn Pen-rhys, Y Rhondda a bu cyfarfod yno ddydd Llun (17 Tachwedd) o Cyngor Eglwysi’r Byd (Council of World Mission)
vi. Mae cyd weithio da rhwng yr EUDD a EBC yng nghanolbarth Cymru. Mae paratoadau ar swydd ddisgrifiad mewn sefyllfa Ecwmenaidd yn cael ei ddarparu – fydd yn parhau am 7 mlynedd. Bydd y bartneriaeth yn cael ei leoli yn Llanfair y Muallt ac yn cyfarfod yn yr eglwys Ecwmenaidd yno Mae’r eglwysi traddodiadol wedi cau. Mae caplaniaeth ynghlwm gyda hyn ar Faes Sioe frenhinol Cymru yn Llanelwedd ac felly mae’r cenhadaeth yn cael ei ymestyn allan i ardal wledig canol Cymru. 
vii. Mae eglwysi gwan yn gwynebu sialensau mawr.

4. Eglwys Bresbyteraidd Cymru                                 Hedd Wyn Morgan 
i. Mae ail-strwythuro yn digwydd o fewn yr enwad. Mae dogfen Blaenoriaeth – Cenhadaeth a Gweinidogaeth ar waith a fydd i’w rannu gyda phob capel, Henaduriaeth a Sasiwn.
ii. Mae hyfforddiant i aelodau sy’n dymuno gweithio rhan amser gyda’r enwad yn cytuno i berson hyfforddi gyda gofal am bobl ifanc neu hyfforddi ar gyfer y Weinidogaeth EBC.
iii. Mae adeiladau yn costio 63% o incwm yr enwad. Mae strwythur yn cael ei ddatblygu i roi blaenoriaethau i’r Weinidogaeth a’r Gymuned leol. Mae cyfathrebu gydag aelodau yn sialens.
iv. Mae Coleg y Bala yn newid y ffordd mae’n gweithio. Mae’n cynnal cynadleddau i Ieuenctid ac hefyd ar gael i’w logi gan eraill.
v. Mae Coleg Trefeca yn cynnig lle i gynadleddau ac enciliadau.
vi. Mae angen gwella’r wefan.
vii. Y sialens nesaf ydy cynyddu Gweinidogion. Ar hyn o bryd mae 26 llawn amser ond ymhen 5 mlynedd bydd wedi gostwng i 16.
viii. Mae hi wedi bod yn flwyddyn brysur gyda chodi 5 eglwys newydd gyda chynulleidfaoedd ifanc. Mae’n ofid bod pobl dibrofiad heb gefndir yn rhedeg eglwysi.
ix. Mae Nan wedi ymateb i’r cais o gael Swyddog Addysg ac mae hi wedi gofyn i Dr Eryl Wynn Davies a fyddai e’n fodlon cymryd arno’r fantell. Cymeradwywyd yr enwebiad yn llawen.

5. Undeb Yr Annibynwyr Cymraeg                                 Dyfrig Rees
i. Mae Ysgrifennydd newydd yr Undeb, Elinor Wyn Reynolds wedi setlo mewn yn dda i’w swydd. Mae hi’n frwdfrydig yn ei gwaith ac wedi dod â ffresni i’r swydd.
ii. Bu cyfarfodydd Blynyddol yr Undeb yn Nant Gwrtheyrn ddiwedd mis Mehefin. Parch Owain Llyr Evans ydy’r Llywydd. Uchafbwynt y Cynhadledd oedd ymweliad Palestiniad o Ewrop ac roedd sôn am ei hanes wedi cyffroi pawb.
iii. Mae perthynas tair mlynedd gyda Aurora – sef eglwysi Eco-gyfeillgar.
iv. Mae Carwyn Siddall yn sefydlu modiwlau newydd o ran Cwrs Gweinidogaethu.
v. Mae’r Undeb wedi bod trwy’r broses o ryddhau cyfalaf o £20,000 dros tair mlynedd a’i rannu gydag eglwysi i ddatblygu cenhadaeth yn eu bro.
vi. Mae ymgorffori eglwysi newydd yn digwydd e.e. Angor, Grangetown, Caerdydd.

6. Methodistiaid – Doedd dim adroddiad wedi dod i law.

7. Byddin yr iachawdwriaeth – Doedd dim adroddiad wedi dod i law.

Diolchodd y Llywydd i bawb am eu hadroddiadau.

ch) Cyngor Ysgolion Sul                                    Aled Davies
i. Ni ddaeth Adroddiad oherwydd cyfnod Sabothol Aled Davies. 
ii. Hysbyswyd y Cyngor bod naw medal Gee wedi ei ddosbarthu eleni. Mae oed y derbynwyr dal yn 75+. Mae’n dda gwybod bod grwpiau Ysgol Sul oedolion yn bodoli. 
iii. Cyhoeddwyd llyfr Parchedig Trystan Owain Hughes “Trwy’r Anialwch / To Hell’s Mouth and Back” yn y ddwy iaith yn sôn am ei bererindod yntau ar 14 Tachwedd.

10. Grŵp Eglwysi Rhyddion    Ni ddaeth Adroddiad. 

11. UFA. 
Cyhoeddodd Eirian Wyn ei fod wedi ymddeol o’r weinidogaeth ar 31 Awst. Holodd a oedd hyn yn golygu ei ymadawiad fel aelod o CERHC. Diolchodd Judith iddo am ei ffyddlondeb ac nad oedd angen iddo roi’r gorau o fod yn rhan o’r Cyngor. Roedd ei gyfraniad wedi bod yn werthfawr. 

12. Dyddiadau Cyfarfodydd nesaf: 

           19 Mai a 17 Tachwedd 2026 - Coleg y Bedyddwyr Caerdydd

Gorffennwyd y cyfarfod drwy gyhoeddi’r fendith                                               (HMJ)

Cofnodion Cyngor Eglwysi Rhyddion Cymru     Cynhaliwyd cyfarfod o’r Cyngor ar 18 Tachwedd 2025 yng Ngholeg y Bedyddwyr, Caerdydd.     Yn bresennol : Rheinallt Thomas (Cyn Lywydd); Dyfrig Rees (Llywydd); Martin Spain, (Trysorydd);  Eirian Wyn; Cynan Llwyd; David Salsbury; Anthony Batterton; Helen Jones (Ysgrifennydd); Steffan  Wiliam (Cyfieithydd).     Dros Zoom ; Judith Morris; Hedd Wyn Morgan, Dr Eryl Wynn Davies     Ymddiheuriadau:   Simon Walkling, (Cyn - l ywydd); Nan Wyn Powell - Davies; Kathryn Stowers, Aled  Davies; Jonathan Roberts; Iestyn Davies; Ian Morris; Anna Jane Evans     1. Croeso : Croesawodd y Cyn - l ywydd , Rheinallt Thomas   bawb i’r cyfarfod. Cyflwynwyd   dau   aelod ,  i’w c yfarfod ydd   cyntaf .   Mynegwyd siom mai nifer fach o aelodau oedd yn bresennol yn y Coleg   ac  ond tri   oedd   wedi ymuno dros Zoom.   D ywedodd  y Cyn - l ywydd   dylai aelodau’r Cyngor warchod  dyddiadau cyfarfodydd CERHC yn eu dyddiaduron gan fod chwech mis o rybudd   yn cael ei roi ymlaen  llaw . Darllenodd yr Ysgrifennydd yr ymddiheuriadau a dderbyniwyd.     2. Defosiwn : Dechreuodd y cyfarfod drwy weddi dan ofal y Cyn - l ywydd , Rheinallt .   3 a Llywyddiaeth .  Derbyniwyd y cynnig oedd gerbron, sef i’r Parchedig Dyfrig Rees ei osod fel  Llywydd CERHC tan Mai 2029. Byddai hyn yn ffurfioli trefn y llywyddiaeth .     3b Pleidleisiwyd   yn unfrydol. Gwerthfawrogwyd parodrwydd Dyfrig i esgyn i’r Llywyddiaeth.   4.   Gwasanaeth gosod Llywydd . Cynhaliwyd Gwasanaeth fer i osod Dyfrig yn ffurfiol yn Llywydd ac  arwisgwyd ef gyda  gwisg , sgarff a medal. Offrymwyd gweddi a darlleniad gan Parchedig Martin Spain  (Trysorydd)   Ymatebodd Dyfrig drwy ddiolch i Rheinallt am ei eiriau caredig. Dwedodd mai prin iawn ydy’r pobl yn  yr   oes hon sy’n fodlon gwirfoddoli  a  derbyn cyfrifolde b ffurfiol fel hyn a ’ i bod yn broblem ein hoes.  Dyfynnodd  L ywydd  U ndeb Annibynwyr Cymraeg , Parchedig Owain Llyr Evans,   yng nghyfarfod dathlu  60 mlynedd o weinidogaeth Parchedig Gareth Morgan Jones yn ddiweddar “90%  llwyddiant yw bod  yn bresennol !   /   90% of success is turning up!” Mae pobl yn rhoi fyny mor gyflym  –   p’ un ai i wasanaeth  ar y Sul neu Bwyllgor . Mae pobl sy’n presenoli i wasanaeth   yn ein heglwysi   yn ddisgwylgar   o’r Ysbryd  Glân . Cyfeiriodd at lyfr “The Theology of Failure” sy’n nodi ei bod hi mor bwysig i barchu ein gilydd a  chlywed neges tystiolaeth Duw. Mae  Ei  ras ar waith yn ein heglwysi.     Yna, c adeiriodd   y   Llywydd   Dyfrig y cyfarfod   weddill y bore.   5a. Cofnodion   cyfarfod   13 Mai 2025 . Diolchwyd am y cofnodion. Derbyniwyd eu bod yn gywir .   Cynigiwyd  eu derbyn  gan Rheinallt a’r Parchedig Eirian Wyn yn eilio.     5b  Materion yn codi o’r Cofnodion : Sylwyd ar y pwyntiau gweithredu.    1. Diolchwyd i ’r Cyn - lywydd   Simon Walkling am anfon y Cyfansoddiad at y  Comisiwn   elusennau   2. Gosod Cofnodion ar y Wefan : Gwnaed sylw gan Cynan Llwyd, Cytûn eu bod yn adnewyddu’r  wefan, sy’n broses araf gan bod cyfyngiadau ar staffio. Golyga hyn ymatal rhag gosod y Cofnodion  ar y wefan tan i’r gwaith gael ei wneud. Bydd y cofnodion a dogfennau arall yn ymwneud gyda CERHC  yn   cael eu gosod   wedyn .    3. Mae Aled Davies wedi derbyn copi o hanes CERHC i roi ar wefan cristnogaeth.cymru                                       4 . Hol wyd  a oedd   Ysgrifenyddion yr enwadau arall wedi gosod y papur ar Weinidogaeth Bro ar eu  gwefannau.  Gofynnwyd i’r  Ysgrifennydd i ail anfon y ddogfen derfynol allan. Dywedodd Martin bod y  rhwydwaith  R hyng - ffydd   wedi gweld hyn yn gymorth. Mae’r Eglwys yng Nghymru hefyd wedi dangos  diddordeb yn y ddogfen hon.     5. Swyddog Addysg  -   Mynegwyd siom nad oedd unrhyw benodiad gan y Presbyteriaid wedi ei wneud  am  S wyddog  A ddysg i’r Cyngor a’r sedd yn wag ers dwy flynedd. Mae sedd y Swyddog Addysg hefyd  ar Gyngor Grwp Eglwysi Rhyddion Lloegr (FCG) yn Llundain. Ymddiheurodd Hedd Wyn Morgan a  oedd yn cynrychioli Eglwys Bresbyteraidd Cymru yn y cyfarfod   am ddiffyg ymateb cadarnhaol ac   y  byddai yn anfon gair ar ei union at Ysgrifennydd EBC a cheisio ateb cyn diwedd y cyfarfod.   

